
కదళిఫలము వోలె ఖర్జూరమును బోలె

ఇక్షురసము వోలె హిమము వోలె

సుధల జల్లు వోలె సుదతిహాసము వోలె

హాయి గూర్చు నితని దై న కవిత.




తెలుగుల మానసమ్ములను తీయని కోర్కెలు నిండ మావి
కొమ్మల గమినుండి పాడు, పిక మాధురితో రసికా౦తరాత్మలన్ 
పులకల నింపి యెల్ల రకు మోదవిభూతిని గూర్చితయ్య, నీ
సలలితసత్కవిత్వ సరసత్వమహత్వపటుత్వసంపదన్.

ఈ మహామనీషి రచించిన కావ్యమునకు ఆముఖమున
వ్రాయగలుగుట నాభాగ్యమని భావిస్తాను. ఇట్టి భాగ్యమును
నాకు కలిగించిన నిర్వాహకులందరికిని ఇవే నాకృతజ్ఞతా 
నమస్సుమాంజలులు.

		 ఈ పేజీలో చివరి మార్పు 18 నవంబరు 2022న 14:58కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

